
«Қазақстан Республикасы Ауыл шаруашылығы министрлігінің ағымдағы бюджеті туралы» Аграрлық мәселелер комитеттің тақырыптық отырысының қорытындысы бойынша 
ҰСЫНЫСТАР

2023 жылғы 13 сәуір                                                                               Астана қ.

Отырысқа қатысушылар отырыс тақырыбы бойынша сөйлеген сөздері мен ұсыныстарын ескере отырып, мыналарды ҰСЫНАДЫ:

Қазақстан Республикасы Ауыл шаруашылығы министрлігіне:
1. Мемлекеттік жер кадастрының автоматтандырылған ақпараттық жүйесінің ауыл шаруашылығы мақсатындағы жер учаскелері бойынша деректерге ашық қол жеткізу бөлігінде «Қазақстан Республикасының кейбір заңнамалық актілеріне жер қатынастарын дамыту мәселелері бойынша өзгерістер мен толықтырулар енгізу туралы» 2021 жылғы 30 маусымдағы Заңды іске асыруды қамтамасыз ету. Бұл ретте мемлекеттік жер кадастрының автоматтандырылған ақпараттық жүйесін жүргізуді Қазақстан Республикасы Ауыл шаруашылығы министрлігінің Жер ресурстарын басқару комитетіне беру мәселесі қаралсын.  
2. АӨК-ні субъектілеріне өндірушіге қарамастан, құнын өтеудің тең шарттарында  ауыл шаруашылығы техникасын сатып алу құқығын беру.
3. Ай сайын бюджет қаражатын, оның ішінде өңірлерге жалпы сипаттағы трансферттер шеңберінде бөлінген қаражатты игеру туралы ақпарат беру.
4. Ауыл шаруашылығы саласын мемлекеттік қолдау көлемін кемінде үш есеге ұлғайту немесе салаға ішкі инвестицияларды тарту үшін тиімді жағдайлар жасау.
5. 2023 жылғы 19 сәуірге дейінгі мерзімде, жазбаша түрде, төменде көрсетілген мәселелерге қатысты толық ақпарат берілсін:
- «Ұлттық аграрлық ғылыми -білім беру орталығы» КеАҚ-ның аграрлық ғылымды дамыту, ғылыми қызмет нәтижелерін өндіріске енгізу, агрокомпетенцияны арттыру жөніндегі қызметі;
- облыстар мен ауыл шаруашылығы тауарын өндірушілер бөлінісінде ауыл шаруашылығы техникасын, оның ішінде лизингке сатып алу үшін қаржыландыруды ұсыну бойынша;
- аусылға қарсы отандық вакцина өндірісі;
- ветеринариялық қызметтерді материалдық-техникалық жарақтандыру;
- агроөнеркәсіптік кешенді қолдауға бағытталған Халықаралық Қайта Құру және Даму Банкінің Қарыз қаражатын пайдалану;
- ағымдағы жылы көктемгі егіс жұмыстарын жүргізуге мемлекеттік қолдау алған АӨК-ні субъектілері туралы мәліметтер; 
- жеңілдетілген шарттармен ауыл шаруашылығы техникасын сатып алу мәселелерін регламенттейтін нормативтік құқықтық актілер;
- жерді топырақтық-мелиорациялық және геоботаникалық зерттеу жүргізу бойынша ақпарат.    
Сонымен қатар, Комитеттің іс-шараларын сапалы өткізу мақсатында, болашақта, Министрлік қызметкерлерінің тиісті дайындық және құзыреттілік деңгейімен қатысуын қамтамасыз етуді сұраймыз.

